
Монгол Улсын Их Хурлын 2022 оны хаврын ээлжит чуулганы
Төсвийн байнгын хорооны 05 дугаар сарын 30-ны өдөр 

/Даваа гараг/-ийн хуралдааны товч тэмдэглэл
 
Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 13 цаг 58 минутад Төрийн ордны “Жанжин Д.Сүхбаатар” танхимд эхлэв. 
 

Томилолттой: Ж.Батсуурь, Ц.Даваасүрэн;

Чөлөөтэй: Ц.Анандбазар, Ж.Батжаргал, С.Ганбаатар, Д.Өнөрболор, Ц.Сандаг-Очир.
Нэг.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /Засгийн газар 2022.04.05-ны өдөр өргөн мэдүүлсэн, анхны хэлэлцүүлэг/

 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Сангийн яамны Хууль, эрх зүйн газрын дарга З.Энхболд, мөн яамны Худалдан авах ажиллагааны бодлогын хэлтсийн дарга Ц.Батзул, Төрийн худалдан авах ажиллагааны газрын Цахим худалдан авах ажиллагаа, мэдээллийн технологийн хэлтсийн дарга Н.Цэрэнсамбуу нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, Ц.Баянмөнх, мөн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав.
 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг зүйл бүрээр хэлэлцэв. 
Төслийн 1-3 дугаар зүйлүүдтэй холбогдуулан Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Ч.Хүрэлбаатар: 1.Улсын Их Хурлын гишүүн Г.Амартүвшингийн гаргасан, Төслийн 1 дүгээр зүйлийн 1 дэх заалт буюу 341 дүгээр зүйл болон 7 дахь заалтыг тус тус хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  8
Татгалзсан: 

  2
Бүгд: 


10
80.0 хувийн саналаар дэмжигдлээ. 

2.Улсын Их Хурлын гишүүн Г.Амартүвшингийн гаргасан,Төслийн 1 дүгээр зүйлийн 2 дахь заалт буюу 3.13 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  2

Бүгд: 


10

80.0 хувийн саналаар дэмжигдлээ. 

3.Улсын Их Хурлын гишүүн Г.Амартүвшингийн гаргасан, Төслийн 2 дугаар зүйлийн “46.1.5 дахь заалтын “7.6” гэсний дараа “, 341.1” гэж,” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  7

Татгалзсан: 

  3

Бүгд: 


10

70.0 хувийн саналаар дэмжигдлээ. 

4.Улсын Их Хурлын гишүүн Г.Амартүвшингийн гаргасан,Төслийн 2 дугаар зүйлийн “46 дугаар зүйлийн 46.1.4 дэх заалтын “худалдан” гэсний өмнө “энэ хуулийн 8.14-т зааснаас бусад тохиолдолд” гэж” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  2

Бүгд: 


10

80.0 хувийн саналаар дэмжигдлээ. 

5.Улсын Их Хурлын гишүүн Г.Амартүвшингийн гаргасан, Төслийн 3 дугаар зүйлийн 3 дахь заалт буюу 43.6 дахь хэсгийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  3

Бүгд: 


11

72.7 хувийн саналаар дэмжигдлээ. 

Хуулийн төслийн 4-6 дугаар зүйлүүдтэй холбогдуулан Улсын Их Хурлын гишүүдээс асуулт, санал гараагүй болно. 
Улсын Их Хурлын гишүүдээс гаргасан найруулгын саналаар санал хураалт явуулав. 

Ч.Хүрэлбаатар: Улсын Их Хурлын гишүүн Г.Амартүвшингийн гаргасан, Төслийн 1 дүгээр зүйлийн 5 дахь заалт буюу 43.8 дахь хэсгийн “шинэчлэн” гэсний өмнө “гүйцэтгэлийн баталгааг” гэж нэмэн, төслийн 3 дугаар зүйлийн “зарим хэсэг, заалтыг” гэснийг “дараах хэсгийг” гэж, мөн зүйлийн 1 дэх заалт буюу 20.4 дэх хэсгийн “баталгааг” гэснийг “баталгааны хэмжээг” гэж өөрчлөн, 1 дүгээр зүйлийн 4 дэх заалт буюу 40.6 дахь хэсгийн “үндэслэн” гэсний дараах “батлагдсан нийт төсөвт өртөгт багтаан” гэснийг хасах. Мөн саналын томьёоллоор төслийн холбогдох зүйл, хэсэг хасагдсантай холбогдуулан төслийн дугаарлалтыг нийцүүлэн өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  9

Татгалзсан: 

  2
Бүгд: 


11

81.8 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг зүйл бүрээр хэлэлцэв.

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Ч.Хүрэлбаатар: 1.Улсын Их Хурлын гишүүн Г.Амартүвшингийн гаргасан, Төслийн 1 дүгээр зүйлийн “тус хуулийн дагуу” гэснийг хасах гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  3

Бүгд: 


11

72.7 хувийн саналаар дэмжигдлээ. 
2.Улсын Их Хурлын гишүүн Г.Амартүвшингийн гаргасан, Төслийн 2 дугаар зүйлийн “43 дугаар зүйлийн 43.2, 43.6 дахь хэсэгт заасанд нийцүүлэн” гэснийг “43.2-т заасантай нийцүүлэн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн: 
  8

Татгалзсан: 

  3

Бүгд: 


11

72.7 хувийн саналаар дэмжигдлээ. 

Хуулийн төслүүдийг зүйл бүрээр хэлэлцэж дууслаа.
Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 14 цаг 10 минутад хэлэлцэж дуусав.

Хоёр.Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /Засгийн газрын 2021.10.06-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Байгаль орчин, аялал жуулчлалын дэд сайд Г.Түвдэндорж, мөн яамны Хүрээлэн буй орчин, байгалийн нөөцийн удирдлагын газрын дарга А.Энхбат, Хуулийн хэлтсийн дарга С.Цогтгэрэл, Озоны үндэсний албаны захирал Ц.Адьяасүрэн, мэргэжилтэн Ц.Мөнхбат нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав.
Төслийг эцсийн хэлэлцүүлэгт бэлтгэсэн талаар танилцуулгыг Байнгын хорооны дарга Ч.Хүрэлбаатар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 14 цаг 20 минутад хэлэлцэж дуусав.

Гурав.“Хүнсний хангамж, аюулгүй байдлын талаар авах зарим арга хэмжээний тухай” Улсын Их Хурлын тогтоолын төсөл /Монгол Улсын Ерөнхийлөгч 2022.05.20-ны өдөр өргөн мэдүүлсэн, анхны хэлэлцүүлэг, санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлнэ/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Монгол Улсын Ерөнхийлөгчдийн Тамгын газрын дарга Я.Содбаатар, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Эдийн засгийн бодлогын зөвлөх Б.Даваадалай, Үндэсний аюулгүй байдлын зөвлөлийн Ажлын албаны хэлтсийн дарга Д.Энхмаа, Ерөнхийлөгчийн Тамгын газрын Хуулийн бодлогын газрын ахлах референт Г.Сувдаа, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Хүнсний үйлдвэрийн бодлогын хэрэгжилтийг зохицуулах газрын дарга Д.Тунгалаг, Бодлого, төлөвлөлтийн газрын Хүнсний үйлдвэрийн бодлого хариуцсан мэргэжилтэн А.Амаржаргал нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн дарга Ц.Батбаатар, Төсвийн байнгын хороо хариуцсан референт Г.Нарантуяа нар байлцав.
Төслийн талаар Монгол Улсын Ерөнхийлөгчийн Тамгын газрын дарга Я.Содбаатар танилцуулав.

Танилцуулгатай холбогдуулан Улсын Их Хурлын гишүүн Г.Амартүвшин, Х.Баделхан, Х.Булгантуяа, Ч.Хүрэлбаатар нарын тавьсан асуултад Монгол Улсын Ерөнхийлөгчийн Тамгын газрын дарга Я.Содбаатар, Хүнс, хөдөө аж ахуй, хөнгөн үйлдвэрийн сайд З.Мэндсайхан нар хариулж, тайлбар хийв. 

Улсын Их Хурлын гишүүдээс санал гараагүй болно. 

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Байгаль орчин, хүнс, хөдөө аж ахуйн байнгын хорооны хуралдаанд танилцуулахаар тогтов.

Уг асуудлыг 14 цаг 48 минутад хэлэлцэж дуусав.

Байнгын хорооны хуралдаанаар 3 асуудал хэлэлцэв.

 
Хуралдаан 51 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 14 цаг 49 минутад өндөрлөв.
 


Тэмдэглэлтэй танилцсан:
ТӨСВИЙН БАЙНГЫН ХОРООНЫ 
ДАРГА                                            



Ч.ХҮРЭЛБААТАР
 
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 

ШИНЖЭЭЧ



                  

Ц.АЛТАН-ОД
МОНГОЛ УЛСЫН ИХ ХУРЛЫН
2022 ОНЫ ХАВРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 05 ДУГААР САРЫН 30-НЫ ӨДӨР
/ДАВАА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Ч.Хүрэлбаатар: Төсвийн байнгын хорооны хуралдааныг нээж байна. Ирц 19 гишүүнээс 10 гишүүн ирж ирц бүрдсэн учраас өнөөдрийн хуралдааныг нээснийг мэдэгдье. 

Гишүүддээ энэ өдрийн амар амгаланг айлтгая. Энэ гурав дахь өдөр амралтын өдөр байгаа учраас Төсвийн байнгын хороо нэг дэх өдөр хуралдахаар болж байгаа гэдгийг гишүүддээ хэлье. 

Өнөөдөр Төсвийн байнгын хороогоор 5 асуудал хэлэлцэнэ. 

Нэгдүгээрт нь, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл. Засгийн газрын 04 дүгээр сарын 05-ны өдрийн өргөн мэдүүлсэн. Анхны хэлэлцүүлэг. 

Хоёр. Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл. Засгийн газрын 2021 оны 10 дугаар сарын 06-ны өдөр өргөн мэдүүлсэн. Эцсийн хэлэлцүүлэг.

Гурав. “Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төсөл. Монгол Улсын Ерөнхийлөгчийн 2022 оны 05 дугаар сарын 20-ны өдөр өргөн мэдүүлсэн. Анхны хэлэлцүүлэг. Санал, дүгнэлтээ Байгаль орчин, хүнс, хөдөө аж ахуйн байнгын хороонд хүргүүлнэ. 

Дөрөв. Засгийн газрын шугамаар хандивлагч орон, олон улсын байгууллагаас авсан зээл, тусламжийн ашиглалт, үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэх. Үндэсний аудитын газрын 2021 оны 10 дугаар сарын 11-ний өдөр ирүүлсэн.  

Төрийн байгууллагуудын дотоод аудитын тогтолцоо, чиг үүргийн хэрэгжилт, үр нөлөөний талаарх Үндэсний аудитын газраас гүйцэтгэсэн аудитын тайлан хэлэлцэх. Үндэсний аудитын газрын 2021 оны 12 дугаар сарын 28-ны өдөр өргөн мэдүүлсэн гэсэн ийм 5 асуудал хэлэлцэхээр байна. 

Ингээд хэлэлцэх асуудалдаа оръё. 

Нэг.Төрийн болон орон нутгийн өмчийн хөрөнгөөр 
бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /Засгийн газар 2022.04.05-ны өдөр өргөн мэдүүлсэн, анхны хэлэлцүүлэг/

Эхний асуудал. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг хэлэлцэж эхэлье. 

Ажлын хэсгийг танилцуулъя. Сангийн сайд Б.Жавхлан, Сангийн яамны Хууль, эрх зүйн газрын дарга З.Энхболд, Сангийн яамны Худалдан авах ажиллагааны бодлогын хэлтсийн дарга Ц.Батзул, Төрийн худалдан авах ажиллагааны газрын Цахим худалдан авах ажиллагаа, мэдээллийн технологийн хэлтсийн дарга Н.Цэрэнсамбуу гэсэн бүрэлдэхүүнтэй байна. 

Ерөнхийдөө энэ дээр нэлээд яригдаад, ойлголцоод тохирсон гэсэн гурван зүйлийг хасаж оруулж ирж байгаа гэж би ойлгосон. 

Нэгдүгээрт нь, шууд гэрээтэй холбоотой заалтуудыг хассан. Та бүгдэд тарааж өгсөн саналын тэр 1 дүгээр санал. 1 гэдэг дугаартай. Мөн тэр дотроо нөгөө 30 хувьтай холбоотой заалт 1 дотор хамт байгаа. 2 дотор мөн хамт байгаа. 

Гуравдугаарх нь, чанартай холбоотой заалтуудыг хасъя гэдэг ийм зүйл байгаа. 

Тэгэхээр тэр зүйлийг нь хассан. Ингээд найруулгын санал гэсэн ийм зүйлийг л оруулж ирж байгаа юм. 

Үүнийг ойлголцоод ярьчихсан гэж би ойлгосон. Хэлэлцэх асуудал ерөнхийдөө энэ. Үүнтэй холбоотойгоор л хэдүүлээ. Санал бол боловсруулаад тараачихсан. Санал гаргасан гишүүнийхээ нэрийг тавиагүй байгаа. Чуулган дээр унших хүнийхээ нэрээр явъя гэж бодсон. Г.Амартүвшин гишүүнийхаар явна. 

Ингээд дэгийн тухай хуулиар зүйл бүрээр хэлэлцдэг дэгтэй. Тэгээд өргөн барьсан нэмэлт, өөрчлөлт 6 зүйлтэй. 

Ингээд хуулийн төслийн 1 дүгээр зүйлтэй холбогдуулаад асуулт асууж, зарчмын зөрүүтэй санал гаргах гишүүн байгаа юу? Тийм. Хамтад нь хураалгаж явчихаж болохгүй юу? 

Тэгвэл энэ дээр 1 дүгээр зүйлтэй холбоотой 2 заалт байгаа. Гаргасан. Үүнийг Г.Амартүвшин гишүүнээр явъя. Асуулттай хүн байхгүй гэж үзээд шууд санал хураалт руу явчих уу? 

1 дүгээр зүйлтэй холбогдуулан гаргах санал: 

1.Төслийн 1 дүгээр зүйлийн 1 дэх заалт буюу 341 дүгээр зүйл болон 7 дахь заалтыг тус тус хасах;

2.Төслийн. Тус тусад нь хураалгах юм уу? Тусад нь юм байна. Энэ нөгөө шууд гэрээтэй холбоотой зүйлүүдийг хасаж байгаа юм байна. 

Санал хураалт. Саяын төслийн 1 дүгээр зүйлийн 1 дэх заалт буюу 341 дүгээр зүйл болон 7 дахь заалтыг тус тус хасах. Санал хураалт. Гишүүд санал хураалт.

Хуралдаанд оролцсон гишүүдийн 80.0 хувиар санал дэмжигдлээ. 

Хоёр дахь санал. Төслийн 1 дүгээр зүйлийн 2 дахь заалт буюу 3.13 дахь хэсгийг хасах. Санал хураалт.

80.0 хувиар дэмжигдлээ. 

Өөр 1 дүгээр зүйлтэй холбогдуулан санал гаргах гишүүд байна уу? Алга байна. 

Хоёр. Төслийн 2 дугаар зүйл рүү оръё. Төслийн 2 дугаар зүйлийн “46.1.5 дахь заалтын “7.6” гэсний дараа “, 341.1” гэж,” гэснийг хасах гээд. Энэ нөгөө 30 хувьтай гэсэн холбоотой заалт. Санал хураалт.

70.0 хувиар санал дэмжигдлээ. 

Хоёр дахь заалт. Төслийн 2 дугаар зүйлийн “46 дугаар зүйлийн 46.1.4 дэх заалтын “худалдан” гэсний өмнө “энэ хуулийн 8.14-т зааснаас бусад тохиолдолд” гэж” гэснийг хасах. Санал хураалт.

80.0 хувиар санал дэмжигдлээ. 

2 дугаар зүйлтэй холбогдуулан саналтай гишүүд байна уу? Байхгүй байна. 

3 дугаар зүйлтэй холбогдуулаад санал Та бүгд танилцуулъя. 

Төслийн 3 дугаар зүйлийн 3 дахь заалт буюу 43.6 дахь хэсгийг хасах. Энэ чанартай холбоотой заалтыг хасаж байгаа. Санал хураалт. 

72.7 хувиар санал дэмжигдлээ. 

4 дүгээр зүйл дээр зарчмын зөрүүтэй санал байна уу? Байхгүй. 

5 дугаар зүйл дээр саналтай гишүүд байна уу? Байхгүй. 

6 дугаар зүйл дээр саналтай гишүүд байна уу? Байхгүй. 

Одоо найруулгын чанартай санал байна. 

1.Төслийн 1 дүгээр зүйлийн 5 дахь заалт буюу 43.8 дахь хэсгийн “шинэчлэн” гэсний өмнө “гүйцэтгэлийн баталгааг” гэж нэмэн, төслийн 3 дугаар зүйлийн “зарим хэсэг, заалтыг” гэснийг “дараах хэсгийг” гэж, мөн зүйлийн 1 дэх заалт буюу 20.4 дэх хэсгийн “баталгааг” гэснийг “баталгааны хэмжээг” гэж өөрчлөн, 1 дүгээр зүйлийн 4 дэх заалт буюу 40.6 дахь хэсгийн “үндэслэн” гэсний дараах “батлагдсан нийт төсөвт өртөгт багтаан” гэснийг хасах. Мөн саналын томьёоллоор төслийн холбогдох зүйл, хэсэг хасагдсантай холбогдуулан төслийн дугаарлалтыг нийцүүлэн өөрчлөх гэсэн санал хураалт явуулъя. Санал хураалт явуулъя. 

81.8 хувиар санал дэмжигдлээ. 

Одоо дагаж мөрдөх журмын тухай хуулийн төслийг хэлэлцэж эхэлье. Энэ төсөл нь 3 зүйлтэй. 3 зүйлтэй дээр хоёр санал байгаа. 

1 дүгээр зүйл дээр төслийн 1 дүгээр зүйлийн “тус хуулийн дагуу” гэснийг хасах гэж бичье. Санал хураалт.

72.7 хувиар санал дэмжигдлээ. 

2 дугаар зүйлтэй холбогдуулан гаргах саналыг уншиж танилцуулъя. 

Төслийн 2 дугаар зүйлийн “43 дугаар зүйлийн 43.2, 43.6 дахь хэсэгт заасанд нийцүүлэн” гэснийг “43.2-т заасантай нийцүүлэн” гэж өөрчлөх. Санал хураалт.

72.7 хувиар санал дэмжигдлээ. 

Төслийн 3 дугаар зүйлтэй холбогдуулан асуулт асууж, зарчмын зөрүүтэй санал гаргах гишүүн байна уу? Байхгүй байна. 

Ингээд санал хураалт явуулж дууслаа. 

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийн анхны хэлэлцүүлэг хийсэн талаарх Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин нэгдсэн хуралдаанд танилцуулна. 

Хуулийн төслүүдийн анхны хэлэлцүүлгийг явуулж дууслаа. Баярлалаа. 

Хоёр дахь асуудалдаа оръё.

Хоёр.Озоны үе давхаргыг задалдаг бодисын тухай 

Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /Засгийн газрын 2021.10.06-ны өдөр өргөн мэдүүлсэн, 

эцсийн хэлэлцүүлэг/

Озоны үе давхаргыг задалдаг бодисын тухай Монреалийн протоколд оруулсан нэмэлт, өөрчлөлтийг соёрхон батлах тухай хуулийн төсөлтэй хамт өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье. 

Ажлын хэсгийг Та бүгдэд танилцуулъя. Байгаль орчин, аялал жуулчлалын дэд сайд Г.Түвдэндорж, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга А.Энхбат, Байгаль орчин, аялал жуулчлалын яамны Хуулийн хэлтсийн дарга С.Цогтгэрэл, Озоны үндэсний албаны захирал Ц.Адьяасүрэн, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын мэргэжилтэн Ц.Мөнхбат гэсэн байна. 

Эцсийн хэлэлцүүлэгт бэлтгэсэн материалыг Та бүгдэд ингээд шигтгээд тараасан байгаа. Энэ бэлтгэсэн материалтай холбогдуулаад саналтай гишүүд байна уу? Байхгүй байна. Санал хураалт байхгүй. Ингээд танилцууллаа. 

Санал, дүгнэлтийг хууль, тогтоолын төслийн эцсийн хэлэлцүүлэгт бэлтгэсэн талаарх Байнгын хорооноос гаргах танилцуулгыг Улсын Их Хурлын гишүүн Г.Тэмүүлэн гишүүн танилцуулна. 

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хэлэлцэж дууслаа. Баярлалаа. 

Гурав.“Хүнсний хангамж, аюулгүй байдлын талаар авах 
зарим арга хэмжээний тухай” Улсын Их Хурлын тогтоолын төсөл 
/Монгол Улсын Ерөнхийлөгч 2022.05.20-ны өдөр өргөн мэдүүлсэн, 
анхны хэлэлцүүлэг, санал, дүгнэлтээ Байгаль орчин, хүнс, 
хөдөө аж ахуйн байнгын хороонд хүргүүлнэ/
Гурав. “Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төслийн анхны хэлэлцүүлгийг хийж эхэлье. 

Төсөл санаачлагчийн илтгэлийг Монгол Улсын Ерөнхийлөгчийн Тамгын газрын дарга Я.Содбаатар танилцуулна. 

Ажлын хэсгийг танилцуулж байя. З.Мэндсайхан Хүнс, хөдөө аж ахуй, хөнгөн үйлдвэрийн сайд, Монгол Улсын Ерөнхийлөгчдийн Тамгын газрын дарга Я.Содбаатар, Монгол Улсын Ерөнхийлөгчийн Хот, хөдөөгийн хөгжлийн бодлогын зөвлөх О.Буяннэмэх, Монгол Улсын Ерөнхийлөгчийн Эдийн засгийн бодлогын зөвлөх Б.Даваадалай, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Үндэсний аюулгүй байдлын зөвлөлийн Ажлын албаны хэлтсийн дарга Д.Энхмаа, Ерөнхийлөгчийн Тамгын газрын Хуулийн бодлогын газрын ахлах референт Г.Сувдаа, Хүнс, хөдөө аж ахуй, хөнгөн үйлдвэрийн яамны Хүнсний үйлдвэрийн бодлогын хэрэгжилтийг зохицуулах газрын дарга Д.Тунгалаг, Хүнс, хөдөө аж ахуй, хөнгөн үйлдвэрийн яамны Бодлого төлөвлөлтийн газрын Хүнсний үйлдвэрийн бодлого хариуцсан мэргэжилтэн А.Амаржаргал нар байна. 

Я.Содбаатар даргыг урьж байна. 

Төсөл санаачлагчийн илтгэлийг Монгол Улсын Ерөнхийлөгчийн Тамгын газрын дарга Я.Содбаатар танилцуулна. Я.Содбаатар даргыг урьж байна.

Я.Содбаатар: Байнгын хорооны дарга, эрхэм гишүүд ээ, 

Монгол Улсын Ерөнхийлөгч Хүнсний хангамж, аюулгүй байдлын талаар авах арга хэмжээний тухай Улсын Их Хурлын тогтоолын төслийг мөн ирэх 5 жилд хийж хэрэгжүүлэх үйл ажиллагааны төлөвлөгөөний хамт өргөн бариад байна.

Өнгөрсөн долоо хоногт Улсын Их Хурлын холбогдох Байнгын хороо үзэл баримтлалын хувьд дэмжиж, хэлэлцэх эсэх нь шийдэгдээд байгаа. 

Өнөөдөр Монгол Улсын хувьд өргөн хэрэглээний бараа, бүтээгдэхүүн, үйлчилгээнийхээ бараг тэн хагасыг, түүн дотроо хүнсний бүтээгдэхүүнийхээ 50 орчим хувийг гаднаас авч байна. 

Өнгөрсөн 2021 онд гэхэд л 1 тэрбум ам.доллартой тэнцэхүйц хэмжээний хүнсний бүтээгдэхүүнийг гадаадаас импортоор авсан гэсэн мэдээтэй байгаа. Монголчууд бид мах, гурил, төмс гэсэн гурван бүтээгдэхүүнээр дотоодынхоо хэрэгцээг бүрэн хангаж байна. Гэхдээ гурилын бүтээгдэхүүнийхээ 33 хувь, хүнсний ногоо, сүүн сүүн бүтээгдэхүүний 40 орчим хувь, өндөгний 50 орчим хувь, загас, будаа, элсэн чихрийн 100 хувь, тахианы мах, ургамлын тос, хүнсний давс гээд ихэнхийг нь гаднаас авч байна. 

Нэгдсэн Үндэстний Байгууллагын судалгаагаар 2021 оны байдлаар дэлхийн 53 орны 193 сая хүн ам хүнсний аюулгүй байдлын эрсдэлд орж байна гэсэн ийм статистик мэдээ байна. 

Ер нь хүнс, гол экспортлогч улсууд болох манай хоёр хөрш Оросын Холбооны Улс, Бүгд Найрамдах Хятад Ард Улс, цаашилбал Казакстан, Солонгос, Япон гээд олон орнуудад хүнсний хангамж, аюулгүй байдлын талаар онцгой анхаарч, зарим экспортоо хязгаарлаж байгаа ийм мэдээнүүд сүүлийн үед авагдаж байна. 

Дэлхий даяар хүнсний хомстол нүүрлэж, үнэ ханш огцом өсөж байна. Сүүлийн 14 жилийн хугацаанд байгаагүй хамгийн өндөр хувиар хүнс, бараа бүтээгдэхүүний үнэ өсөөд байна. 

Түүхий газрын тосны үнэ 64 хувь хувиар өсөж байгаа нь үүнд гол нөлөө үзүүлж байна гэж хэлж болно. Тээврийн зардлын үнэ ч гэсэн 2021 оны жилийн эцсийн байдлаар олон улсын хэмжээнд 36 хувиар өссөн гэсэн ийм мэдээлэлтэй байгаа. 

Манай улсын хувьд ч гэсэн хүнсний бүтээгдэхүүний үнэ сүүлийн нэг жилийн хугацаанд 20 орчим хувиар огцом өсөж, инфляц 15 хувьд хүрч, ард иргэдийн амьжиргаа, улс орны эдийн засагт хүндээр тусаж байна. Хүнс, шатахууны үнэ инфляцын 50 хувийг бүрдүүлж байна гэж үзэж болно. Хүнсний үнэ 04 дүгээр сарын байдлаар жилийн 14 хувиар өссөн мэдээ байна. Жимс, жимсгэнийн үнэ 42 хувиар, хүнсний ногооны үнэ 47 хувиар, сүү, сүүн сүүн бүтээгдэхүүний үнэ 15 хувиар өссөн байна. 

Цаашид ч дэлхий нийтийн хүнсний хангамж, нийлүүлэлтийн доголдол хэдий хүртэл ингэж үргэлжлэх нь тодорхойгүй байгаа учраас хүнсний хангамж аюулгүй байдалдаа онцгой анхаарах зайлшгүй тулгамдсан асуудал болоод байна. 

Иймд ийм нөхцөл байдал үүсэж байгаатай холбогдуулж Монгол Улсын Ерөнхийлөгч Ухнаагийн Хүрэлсүх Хүнсний хангамж, аюулгүй байдал, үндэсний хөдөлгөөнийг орон даяар өрнүүлэх санаачилга гаргаж, Улсын Их Хуралд Хүнсний хангамж, аюулгүй байдлыг хангах талаар авах зарим арга хэмжээний тогтоолын төслийг өргөн мэдүүлээд байгаа юм. 

Уг тогтоолын төслөөр Улсын Их Хурлын холбогдох Байнгын хороо, Засгийн газарт тодорхой үүрэг чиглэл өгөгдсөн ийм тогтоолын төсөл байгаа. Нийтдээ 4 бүлэг, 51 заалттай. Дагалдаад ирэх 5 жилд хийж хэрэгжүүлэх үйл ажиллагааны төлөвлөгөө, хүрэх үр дүн, өнөөдрийн суурь түвшин, хүрэх түвшин, хариуцах эзэн, байгууллагууд, мөн төсөв, хөрөнгийг нь 5 жилээр тооцсон нарийвчилсан төлөвлөгөөг Улсын Их Хуралд тогтоолыг хавсаргаж хүргүүлж байгаа. 

Ер нь энэхүү тогтоолыг баталж, төлөвлөгөөг хэрэгжүүлж ажилласнаар бид ирэх 5 жилийн хугацаанд гол нэрийн 19 төрөл болох малын мах, махан бүтээгдэхүүн, сүү, сүүн бүтээгдэхүүн, төмс, лууван, байцаа, манжин, сонгино, сармис, хүрэн манжин, гурил, гурилан бүтээгдэхүүн, хүлэмжийн зарим ногоо, өндөг, цөцгийн тос, хүнсний давс, ургамлын тос зэрэг хүн амын хүнсний хэрэгцээг дотоодоосоо бүрэн хангаж, цаашид элсэн чихэр, төрөл бүрийн будаа, гахай, тахианы мах, жимс, жимсгэнийхээ тодорхой хувийг хангах боломж бүрдэнэ гэж үзэж байгаа юм. 

Энэхүү тогтоолын төслийг хэлэлцэн шийдвэрлэж өгнө үү. 

Ч.Хүрэлбаатар: Я.Содбаатар даргад баярлалаа. Тогтоолын төсөлтэй холбогдуулан асуултаа асуух гишүүд нэрсээ өгье. Гишүүд асуух асуулттай гишүүд хоёр байна. Х.Баделхан гишүүнээр тасалъя. Х.Булгантуяа гишүүнээр тасалъя. 

Г.Амартүвшин гишүүн асуулт асууя. 

Г.Амартүвшин: Баярлалаа. Хүнсний аюулгүй байдал, хангамж бол аягүй чухал асуудал. Тэгээд Засгийн газрын тогтоолын төслийг оруулж ирж байгааг дэмжиж байгаа. Тариалангийн улирал ид явж байна. 

Тэгэхээр Хөдөө аж ахуйн сайдаас асууя. Ер нь энэ тогтоол чинь жоохон хоцорч байгаа юм биш үү? Энэ жилийн улиралд ер нь нөлөөгөө үзүүлж чадах уу, үгүй юу? 

1.7 их наядын санхүүжилтийн асуудал яригдаж байна. Энэ маань тэгээд энэ жилийн ургац энэ тариалангийн үйл ажиллагаанд нь яг бодитой нэмэр болж чадах уу, үгүй юу гэдгийг тодруулъя. 

Хоёрдугаарт, ер нь тариалангийн бизнесийг би арилжааны банкны захирал байхад ер нь хөдөө аж ахуйн компаниудыг санхүүжүүлэхэд их хэцүү байдаг. Яагаад гэвэл яг ашиг орлого нь тариалангийн ургац болон цаг уураас аягүй хамааралтай байдаг. 

Тэгэхээр урт хугацааны л санхүүжилт маш чухал байдаг. Нэг юм уу хоёр жил биш хоёр, гурван ургацын улирлыг дамнасан тийм урт хугацааны санхүүжилт чухал байдаг. Эрсдэл нь үнэхээр өндөр байдаг. Тэгэхээр Засгийн газраас энэ талаар ямар заалт юм уу, ямар нөхцөлд санал болгож байгаа вэ? 

Ер нь сая КОВИД-ын хөл хорионы үед ч гэсэн. Тэгээд энэ хил, гаалийн асуудалтай холбоотой гаднаас хүнсний бараа орж ирэх нэлээн хүндрэлтэй болсон. Нэгдүгээрт.

Хоёрдугаарт, тээврийн зардал нь өсөөд манай инфляцын түвшин нэлээн нөлөөлж байгаа. 

Тэгэхээр зөвхөн тариаланчид биш, бас энэ тээврийн асуудал дээр тодорхой хэмжээний арга хэмжээ. Энэ чинь хүнсний хангамж гэдэг чинь зөвхөн тариалах ургац авах биш, бас энэ чинь логистикийн асуудал байна. Тэгээд нөгөө хор бордооны асуудал байна, түлшний асуудал байна. Энэ бүгдийг цогцоор нь та нар харж чадсан уу, үгүй юу гэдгийг тодруулъя. Баярлалаа. Тэгээд хариултыг нь сонсож байгаад тодруулж асууя. 

Ч.Хүрэлбаатар: Хэн хариулах вэ? Ажлын хэсгийн 5 дугаар микрофон. З.Мэндсайхан сайд.

З.Мэндсайхан: Г.Амартүвшин гишүүний асуултад хариулъя. 

Тэгэхээр энэ оруулж ирж байгаа Ерөнхийлөгчийн санаачилсан үндэсний хөдөлгөөний хөтөлбөр бол ирэх 5 жилд хэрэгжүүлэх үйл ажиллагааны төлөвлөгөө, хөтөлбөртэй орж ирж байгаа. 

Засгийн газар энэ жилийн хаврын тариалалтад авах ёстой шаардлагатай арга хэмжээнүүдээ бүрэн авсан. Таны асууж байгаачлан намрын ургац хураалт хүртэлх түлшний хангамж болон зээл, эргэлтийн хөрөнгийн санхүүжилтийн асуудлыг шийдсэн байгаа. 

Энэ жил хөдөө аж ахуйн салбарт Засгийн газраас нийтдээ 930 тэрбум төгрөгийн эх үүсвэрийг гаргаж байгаа. 3 хувийн хүүтэй. Засгийн газар 10.6 хувийг нь төсвийн хөрөнгөөс зээлийн дотаци болгож дэмжлэг болгож гаргаж байгаа. 2 жилийн хугацаатай. 

Ер нь газар тариалангийн үйлдвэрлэл гэлтгүй хүнсний салбарт хамгийн дутагдаж байгаа асуудал бол урт хугацааны, бага хүүтэй зээл буюу хөрөнгө оруулалтын зээлийн асуудал байгаа.

Тэгэхээр энэ санхүүгийн эх үүсвэрийг хэрхэн шийдвэрлэх вэ, оновчтой механизмыг олъё, тэрийг бий болгож Засгийн газрын баталгаа байх уу, вексель гаргах уу, одоо ямар олон улсын байгууллагуудад санхүүгийн ямар хэлбэр байж болох вэ гэдэг дээр бид яах вэ зээлийнхээ нийт хөдөө аж ахуйн салбарт дутагдаж байгаа буюу шийдвэрлэх ёстой хөрөнгө оруулалтын хэмжээгээ 575 сая доллар буюу 1.7 их наяд гэж гаргаж ирсэн байгаа. 

Тэгэхээр энэ хүрээндээ л бид ирэх 5 жил түрүүн дурдагдсан 19 нэр төрлийн бүтээгдэхүүнийг 100 хангадаг, дотоодын үйлдвэрлэлээ тогтвортой явуулдаг энэ үйлдвэрлэлийн жигд тогтвортой үйлдвэрлэлийг бий болгох зорилгоор ийм хөрөнгө оруулалтуудыг төсөвлөж гаргаж ирсэн байгаа. Энэ асуудлыг ирэх 5 жилийн хугацаанд бид шийдвэрлэж чадах юм бол тавьсан зорилтдоо хүрнэ гэж үзэж байгаа. 

Энэ жилийн хувьд тариалалт хэвийн явж байна. Одоо 80 хувьтай. Үр тарианы хувьд. Хүнсний ногооны 34 хувьтай тариалалт явагдаж байна. Хүнсний ногоо 6 сарын 20-н хүртэл тариалагдана. 6 сарын 05 гэхэд улаан буудайн тариалалт бүрэн 100 хувь тариалаад дуусна гэсэн ийм төлөвлөгөөтэй байж байна. 

Ч.Хүрэлбаатар: Г.Амартүвшин гишүүн тодруулъя. 

Г.Амартүвшин: Энэ хөтөлбөрийн дагуу одоо энэ хүнсний бизнес эрхэлж байгаа аж ахуйн нэгжүүдийн одоо байгаа арилжааны банкнуудын зээлийг дахин санхүүжүүлэх боломжтой юу? Нэгдүгээрт. 

Хоёрдугаарт, хүлэмжийн аж ахуй манайд аягүй чухал байдаг. Гэхдээ манай хүлэмжийн аж ахуйнууд дандаа улирлын чанартай. Өвлийн хүлэмж бол бараг бараг байдаггүй байх. Миний санаж байгаагаар бол. Тэгэхээр энэ тал дээр тодорхой ямар арга хэмжээ авах гэж байна. Бас нэлээн хөрөнгө оруулалт шаардагддаг бизнес. Тийм амархан шийдэгдэхгүй. Дэд бүтэц шаарддаг. 

Тэгэхээр энэ тал дээр З.Мэндсайхан сайд тодруулж өгнө үү? 

Ч.Хүрэлбаатар: Ажлын хэсгийн 5.

З.Мэндсайхан: Энэ жилийн Засгийн газрын гаргасан 930 тэрбумын 2 жилийн хугацаатай зээл бол зөвхөн эргэлтийн хөрөнгө. 

Гэхдээ бид энэ дээр агуулахын бизнес эрхлэгчид, хүлэмжийн бизнес эрхлэгчдэд зориулж энэ зээлийг гаргасан байгаа. Нэр зааж.

Таны хэлж байгаатай санал нэг байна. Хүлэмжийн бизнесийн хувьд манайд 11 га л хүлэмж байгаа. Хувийн хэвшлүүд дээр. Яг олон улсын стандарт хангачихсан, өвлийн хүлэмжийн стандарт хангасан үйлдвэрлэл гээд аваад үзэх юм бол хүндхэн. Хийж байгаа “Төгс ургац” гээд ганц компани байгаа. 1 га дээр эрхэлж байгаа. Энэ жилээс 2 га болгож өргөтгөх төлөвлөгөөтэй байгаа. 

Энэ хөтөлбөрийн хүрээнд хамгийн тэргүүнд шийдэх асуудал бол ялангуяа газар тариалан, хүнсний ногооны салбар дээр агуулах, механикжсан зоорийн асуудал. Нөгөө талдаа бидний импортын мөнгөн урсгалын хамгийн их дүн эзэлж байгаа энэ хүлэмжийн үрт таримлыг бууруулах энэ арга хэмжээг үе шаттай авъя. Нийтдээ 50 га хүлэмжийг төв суурин газарт бий болгох юм бол импортоор орж ирж байгаа энэ төрлийн таримлын…/минут дуусав/

Ч.Хүрэлбаатар: Х.Баделхан гишүүн асуултаа асууя. 

Х.Баделхан: Баярлалаа. Ерөнхийлөгчийн санаачилгыг дэмжиж байгаа. Энэ бол цаг үеэ олсон маш чухал санаачилга. Улс, эх орны аюулгүй байдалтай холбоотой, цаг үеэ олсон чухал асуудал гэж байгаа. Дэмжиж байгаа.

Ер нь өргөн удам нутагтай манай улсын хувьд энэ 3 сая гаруй цөөхөн хүн амыг энэ бүх төрлийн хүнсний чиглэлээр хангах бүрэн боломжтой л доо. Нэг үед хангаж байсан. Социализмын үед тухайлбал манай баруун аймаг гэхэд чинь Баруун турууны сангийн аж ахуйн гурил иддэг байсан. Манай аймгийн Баян нуурын сангийн аж ахуй өөрийн дотоодын хэрэгцээг хангаад Орос руугаа төмс гаргадаг байсан. Тийм боломж байсан. 

Тийм учраас Ерөнхийлөгчийн энэ гаргасан санаачилга хэрэгжих бүрэн боломжтой гэж үзэж байгаа. Дэмжиж байгаа. 

Хүнс, хөдөө аж ахуйн сайдаас нэг асуулт байна. Энэ махны асуудал ер нь их яригдаж байгаа. Манай улсын мах нядалгааны асуудал гаднын хүмүүсийн гарт орсон. Итгэлгүй болсон гэсэн асуудал их яригдаж байна л даа. Яг энэ тал дээр. 

Сая мэргэжлийн хяналтын газрын хяналтаараа нэлээн том зөрчил илэрсэн гэж яригдаж байгаа. Энэ талаар мэдээлэл авъя. Ер нь дотоодын хэрэгцээг махаар бид бүрэн хангах боломжтой. Гэхдээ мах нядалгааны газрууд ер нь тэр хүний гарт орсон гэдэг нь бас үнэн үү? Энэ тал дээр ямар судалгаа байна гэсэн нэг асуулт байна. Баярлалаа.

Ч.Хүрэлбаатар: Ажлын хэсгийн 5. З.Мэндсайхан сайд хариулъя. 

З.Мэндсайхан: Х.Баделхан гишүүний асуултад хариулъя. 

Тэгэхээр Монголд үйл ажиллагаа явуулж байгаа гаднын болон дотнын хөрөнгө оруулагч нарыг бид ангилан үзэх боломжгүй юм. Зүгээр хүнсний аюулгүй байдлын хүрээнд энэ одоо байгаа махны нийлүүлэгч аж ахуй, мах боловсруулах аж ахуйн нэгжүүдийг бид хуулиар бол тийм эрх байхгүй. Үүрэг байхгүй. 

Ерөнхийдөө хувь эзэмшигч нар ямар хүмүүс байна вэ гэдэг дээр Махны холбоотой холбогдоод л судалгаа гаргаад үзсэн. Ялгаа байхгүй л Монгол Улсын иргэд үйл ажиллагаагаа явуулж байгаа. 

Одоо цаана нь хөрөнгө оруулагч хоёр хөршийн ч юм уу, өөр ордны иргэд байлаа гээд тэр дээр бид хязгаарлалт тавих ёсгүй. Зөвхөн бидний тавих үүрэг бол мах боловсруулах үйлдвэрийн эрүүл ахуйн стандарт дээрээ л шаардлагаа тавьж явах ёстой. 

Улаанбаатар хот руу болон төв суурин газар луу нийлүүлэгдэж байгаа махан дээр манай мал эмнэлгийн нэгдсэн сүлжээгээрээ хяналтаа тавьж чадаж байгаа. 

Сая Эмээлттэй холбоотой тэр мах төхөөрөх цехтэй холбоотой асуудлыг надад иргэдээс мэдээлэл ирсний дагуу мэргэжлийн хяналтад асуудлыг тавьсан. Энэ асуудал дээр мэргэжлийн хяналт тодорхой шалгалтуудыг явуулж байгаа. Манай мал эмнэлэг дээр нэг шинжилгээ явагдсан. Тэр бол байх ёстой зөвшөөрөгдөх хэмжээнээс давсан буюу эрүүл ахуйн шаардлагыг зөрчсөн үйл ажиллагаа явуулсан байна гэдэг 5 төрлийн шинжилгээний нэг нь Мал эмнэлгийн төв лаборатор дээр хийгдсэн. Мэргэжлийн хяналтын ерөнхий газар дээр энэ шинжилгээний дүн нэгтгэгдээд гарна. 

Тэр асуудал үүссэн компани ямар нэгэн мах боловсруулах болон экспортлох зөвшөөрөл байхгүй ийм аж ахуйн нэгж явж байсан. Цаашдаа хүнс үйлдвэрлэл дээр тавих төрийн болон мэргэжлийн хяналтын шалгалтыг илүү чанга хатуу байлгахгүй бол хүнсний үйлдвэрлэл гэдэг хяналт шалгалт сулрах төдийд л энэ эрүүл ахуй нөхцөл нь алдагдах буюу түүнийг өөр орчинд үйлдвэрлэх, орлуулах бүтээгдэхүүн үйлдвэрлэх ийм эрсдэлүүд бий болж байдаг. Хүнсний үйлдвэрлэл өөрөө маш их өртөгтэй, эрсдэлтэй бизнес учраас үүнийг хяналт шалгалтынхаа байгууллагатай хамтарч хамгаалах бодлогоо барина. 

Энэ эрүүл ахуй зөрчиж байгаа аж ахуйн нэгжүүдийг хатуу хариуцлага тооцоод явна. 

Нийтдээ 34 аж ахуйн нэгж дээр мэргэжлийн хяналт Улаанбаатар хотод мах боловсруулж байгаа үйлдвэрүүд дээр нэгдсэн шалгалт хийхээр ажиллаж байгаа. Манайтай хамтраад. 

Ч.Хүрэлбаатар: Х.Булгантуяа гишүүн асуултаа асууя.

Х.Булгантуяа: Ерөнхийлөгчийн санаачилгыг дэмжиж байгаа юм. 

2030 он гэхэд ер нь хүнсний хомстол үүснэ гээд л Япон Улс хүртэл телевизээрээ яриад л, дараагийнхаа том бодлогыг ийшээ чиглүүлээд л. Магадгүй дараагийн дайн тулаан улс орнуудын хооронд энэ хүнсний хангамж, аюулгүй байдлаас болж бараг үүсэхээр байна гэж ярьж байх шиг байна. 

Тэгэхээр энэ цаг үед энэ асуудалд онцгой анхаарал үзүүлэх нь зөв өө. Нэг ийм хэдэн асуултууд байгаа юм. 

Нэгдүгээр, 1.7 их наяд шаардлагатай гэсэн. Энэ хэдэн жилийн хугацаанд шаардлагатай гэж үзэж байгаа юм бэ? Нэгдүгээрт.

Хоёрдугаарт, үүн дээр, ялангуяа энэ өрхийн бизнесүүдийг дэмжих дээр бас ямархуу төсөв санхүү, дэмжлэг байх вэ? 

Одоо сая энэ төсөвтэй холбоотойгоор “Шинэ хөдөө” төсөл, сайн муу, буруу зөрүүг баахан л ярилаа. Уг нь яг л энэ Ерөнхийлөгчийн санаачилгатай холбоотойгоор хүлэмжийн аж ахуйг дэмжихээр хүлэмжийн сургалтын баазыг бий болгохоор Баянзүрх дүүрэгт захын хороодод, Хонхор, Гачуурт гээд угаасаа энэ бол мал аж ахуйтай, аль хэдийн хүмүүс хүлэмжийн аж ахуй эрхэлдэг ийм хэсгүүд байгаа юм л даа. Тэгээд ийшээгээ ийм төсөл иргэдийн зүгээс бид хүлэмжийн аж ахуй эрхлэх ийм хүсэл эрмэлзэл байна гээд санал санаачилгуудыг гаргаж байсан юм. 

Тэгэхээр ийшээгээ жимс, ногоо тарих сонирхолтой хүмүүс маш их бий. Үүн дээр Ерөнхийлөгчийн санаачилга дээр ялангуяа өрхийн аж ахуй эрхэлдэг хүмүүс, жижиг дунд бизнес эрхлэгчид рүү чиглэсэн ямар дэмжлэг байгаа вэ? 

Ер нь миний мэдэхээр том, ерөнхийдөө энэ фермер бааз сууриудыг ногоон, аж ахуй ч байдаг юм уу, энэ бааз сууриудыг бий болгох нь нэг асуудал. 

Хоёр дахь нь, үүнтэй холбоотойгоор ялангуяа жижиг нэг ийм хүлэмж эрхэлдэг, ногоо тарьдаг, үрсэлгээ хийдэг иргэдийн санал санаачилга аль хэдийн явж байхад эдгээрийг давхар дэмжээд явах юм бол бас их боломж бололцоотой харагдаад байгаа юм. Угаасаа өөрсдөө хийдэг. Бүр үүгээрээ бүр хоббитой, дундын клубтэй, төрийн бус байгууллагатай. Ер нь дэмжвэл бид юм хийчихмээр байна гээд байгаа хүмүүсийг дэмжих санал санаачилга бас жоохон дутагдаад байна уу даа гэж харж байгаа. Тэгээд үүнтэй хэрхэн яаж уяж өгөх вэ? 

Сая Үндэсний аудитын газраас бас энэ хүнсний хангамж нь аюулгүй байдалтай холбоотой. Үүн дээр зарцуулагдсан төсөв, санхүүтэй холбоотой аудит хийсэн. Бид төсөв, санхүүгээр мэдээж энэ хүнсний аюулгүй байдал, хангамжийг дэмжээд өгөхөд нөгөө талаараа зөв буруу байдлаар урсаад байдаг төсвийн байдаг юм уу, зарцуулалтын байдаг юм уу энэ үүд хаалгуудыг давхар хааж явж байх ёстой юм байна лээ шүү. 

Тэгэхээр өмнөх энэ дүгнэлтүүдээс харахад бараг ашиглагдаж чадахгүй аппликэйшн хийсэн л гэнэ. Дээрээс нь нэмээд аймаг, орон нутаг өөрөө өөрсдийнхөө хангамж стандартуудыг өөрсдөө батлаад явдаг л гэнэ. Хяналт тавих нь дутуу байдаг л гэнэ. Энэ бүх зүйлүүд дээр давхар анхаарч байж явахгүй бол мөнгө зарцуулаад дандаа үр дүнд хүрээд байдаггүй юм байна лээ. 

Тэгэхээр үүн дээр давхар анхаараарай гэдэг ийм саналыг хэлэх гэсэн юм. 

Ч.Хүрэлбаатар: Ажлын хэсгийн 4. Я.Содбаатар дарга хариулъя. 

Я.Содбаатар: Тэгэхээр энэ хүнсний хангамж, аюулгүй байдалтай холбоотой хүнсний асуудлыг босгоод бид холбогдох мэргэжлийн байгууллагууд, судлаачид, ногоочид, манай тариаланчид гээд бүгдтэй нь уулзалтууд хийж байгаа. Ерөнхийлөгч ч гэсэн биечилж явж байгаа. 

Бид сая газар тариалангийн чиглэлийн том хурал зөвлөгөөнийг долоо хоног Улаанбаатарт зохион байгуулж мэргэжлийн хүмүүсийн үг яриаг авсан. Орон нутагт дарга явж газар дээр нь танилцаж байгаа. Дархан, Сэлэнгийн районд. 

Ирэх долоо хоногт бид хүнсний үйлдвэрүүдийн зөвлөгөөнийг хамт хийж, энэ Д.Сүхбаатар талбай дээр бараа, бүтээгдэхүүний үзэсгэлэн, шаардлагатай зарим нэг эрдэм шинжилгээний хүрээлэн, лабораториудаар явах, хүнсний үйлдвэрүүдээр явахаар төлөвлөж байна. Орон нутагт ч гэсэн энэ долоо хоногийн сүүлээр Ерөнхийлөгч өөрөө биечилж явж ажиллахаар төлөвлөж байгаа. 

Яг ингээд ярихаар 3 зүйлийг л их тод яриад байгаа юм. 

Нэгдүгээрт, эрх зүйн орчныг тодорхойлох чиглэлээр парламент тодорхой шийдвэр гаргаж өгөөч ээ. Энэ дотоодын үйлдвэрлэлийг хамгаалах, тодорхой хэмжээний зах зээлээ хамгаалах. Мөн нөгөө талаасаа дэмжлэг үзүүлэх талын энэ татвар, санхүү. Нөгөө талдаа энэ даатгалын тогтолцооноос өгсүүлээд санхүүжилтийн зөв тогтолцоо механизмыг бүрдүүлж өгөх чиглэлд. Үүнийгээ дагаад энэ 1.7 их наяд төгрөг гэж урьдчилсан байдлаар гарч байгаа юм. 

Үүнийг хаанаас ямар эх үүсвэрээс гаргах вэ. Засгийн газрын баталгаа байх юм уу. Зарим газар бол тэгж хүсэж байгаа. Зарим аж ахуйн нэгжүүд маань. Гаднын ЭКСИМ банкуудаас зээл ингээд бүтчихсэн байна. Одоо баталгаан дээр дэмжлэг үзүүлэх. Зарим нь бонд гаргаад санхүүжүүлж өгөөч гэсэн Засгийн газрын санал байгаа. 

Хүүгийн зөрүү явж байгаа. Одоо ингээд 3 хувийн хүүтэй зээл гэдэг. Энэ жил ч гэсэн энэ салбар луу тодорхой зээлүүдийг гаргаж эхэлсэн байгаа. Өнгөрсөн жил. Энэ жил хоёр. Тэгээд үүнийгээ үргэлжлүүлээд явах. Төсөв дээр хүүгийн зөрүүг нь тавих. Ер нь энэ санхүүжилт, даатгалын тогтолцоо, энэ механизмыг нь их зөв болгох энэ чиглэл рүү анхаарч өгөөч гэж. 

Гуравт, хүний нөөц, боловсон хүчний асуудлыг их ярьж байна. Социализмын үед бэлдсэн хүмүүс одоо насны хувьд нэлээн өндөр болчихлоо. Тэгээд энэ агрономчид, энэ мал зүйчид, энэ технологич инженерүүд. Эд нар ерөөсөө байхгүй байна. Хаврын тариалалт, намрын ургац хураалтын үеэр хүний нөөц хүчний асуудал дээр бүр онцгой анхаарч өгөөч гэдэг ийм зүйл тавьж байгаа. 

Энэ дотор өрхийн бизнесийг дэмжих. Анхны хэлэлцүүлгийг хийж байхад яг үндсэн Байнгын хороо, Байгаль орчны байнгын хороон дээр “Өрхийн бизнесийг дэмжих үндэсний хөтөлбөр” гээд энэ дотроо тусгайлж тогтоол дотор оруулъя гэж манай гишүүд санал гаргасан. Би дэмжиж байгаа. Одоо ингээд хэлэлцүүлгийн явцад ороод явчих байх. 

Гэхдээ өрхийн аж ахуйнуудыг бид хоршоолох хэлбэр лүү нь дэмжих, хоршооллыг нь дэмжих. Хамтарч хамтын үйл ажиллагаа явуулах, түүндээ техникийн түрээсээ байгуулах ч гэдэг юм уу, дундын энэ өмчлөлийн хэлбэрүүдийг нь бий болгож өгөх хэлбэрүүдийг нэлээн сайн дэмжмээр юм байна лээ. Тэгж байж энэ өөрөө механикжиж, тэгж байж бүтээмж нь дээшлэх ийм боломжууд гарна. 

Тийм учраас энэ чиглэл рүү нь нэлээн анхаарч хандуулах ёстой гэсэн ийм байр суурьтай байгаа. 

Ер нь яах вэ, энэ салбар дээр хөрөнгө мөнгө гаргаагүй биш гаргаж байсан. Эд нарын асуудалд аудитыг оруулж шалгалтаар бүх юмнуудыг нь гаргаж ирээч ээ гэж сая тэр дүгнэлт гаргаж байгаа. Одоо цаашдаа бид энэ дээр өмнөх санхүүжилт явж байсан юмнуудыг нэлээн авч үзэх, зарим механизмуудыг нь зөв зах зээлийн харилцаатай нь уялдуулж явуулахгүй бол манай улсын хувьд хүндрэлтэй зүйлүүд байгаа. 

Томоохон томоохон зорилтууд дэвшигдсэн. Тухайлбал, түрүүн хэлж байгаа. Хүлэмжийн аж ахуй байна. Нийтдээ зуны хүлэмжээр 270 га-гаар, өвлийн хүлэмжийг 50 га-гаар нэмэгдүүлье. 

Их ногоо тариад ирэхээр агуулах савны асуудал байгаа. 55 мянган тонн механикжсан орчин үеийн агуулах савтай болж байж бид энэ намартаа хурааж авч байгаа ургацаа хадгалах юм байна. 

Стратегийн нөөцтэй болъё гэж байгаа. Гэх мэтчилэн нэлээн олон зорилтууд байгаа. Манай гишүүд энэ материалтай танилцаж байгаа байх гэж бодож байна. 

Ч.Хүрэлбаатар: Би хэд хэдэн асуулт асууя. 

Энэ Улсын Их Хурлын тогтоол дотор жишээлбэл чихрийн манжин тарина, элсэн сахар үйлдвэрлэнэ гэсэн ийм зүйл байна. 

Тэгээд энэ нь Монголд ургах юм уу, үгүй юм уу? Тэгээд асар өндөр өртгөөр бий болдог. Тэрийг хийх гэж оролдож байснаас зүгээр худалдаад авчихсан нь амар. Тэгээд Монголд ургуулвал ургахад амархан, бага өртгөөр хийдэг боломжтой зүйлүүд дээрээ анхаарч явах нь илүү их чухал шүү. 

Тэгээд чихрийн манжин тарина, элсэн сахар хийнэ гэсэн энэ юу хэр бодитой вэ? Нөгөө цагаан будаа хийлээ гээд яваад байсан. Одоо цагаан будаа ургуулаагүй болж таарсан уу, яасан уу? 

Тэгэхээр цаг агаарын хувьд Монголд яг өөрт нь хийх боломжтой өртөг багатай хийх зүйлүүд дээр анхаармаар байгаа юм. 

Дээр нь түрүүн Х.Булгантуяа гишүүн ярьчихлаа. Нэлээд мөнгө төгрөг шаардсан юмнууд дээрээ жоохон анхаарал тавихгүй бол нөгөө агуулах гээд л сая 25 тэрбум төгрөгийн агуулах барьчихсан гээд л. Одоо тэтгэврийн санд очиж байна уу, яаж байна вэ? Тийм юм яригдаад л.

Энэ бүгд чинь агуулах хэрэгтэй гэсээр байгаад л хийгдсэн ажлууд. Тэгээд одоо энэ нь эргээд үзэхээр үр дүн багатай юм уу, эсвэл зээл аваад, гоё нэрээр зээл аваад тэгээд эргүүлээд энд тэнд шахдаг ийм хэлбэр рүү орчих вий. Манайхан ч бас тиймэрхүү юмнууд дээрээ нэлээд анхааралтай ажиллаж байхгүй болдоггүй гэдгийг харуулсан байгаа. 

Тэгээд би энэ бусад орнуудын яг энэ хүнсний хангамжтай холбоотой зүйлүүд дээр ер нь ямар арга хэмжээ аваад байна вэ гэдгийг хоёр орныхыг өөрөө зүгээр уншиж гүйлгэж харсан. Нэг их нарийн судлаагүй. Гэхдээ ерөнхийд нь гүйлгэж харсан. Ингэхэд тэр бизнесийнхний, хувийн хэвшлийнхний хийж байгаа бизнесийн дотоод ажил руу ер нь оролцохгүй байна лээ. Дандаа дэд бүтцийг нь бий болгох чиглэсэн зүйлүүд дээр хөрөнгө оруулалт хийгддэг юм байна. Одоо жишээлбэл газар тариалан байвал газар тариалан руу явж байгаа авто замыг нь янзлах, усжуулалтын систем байвал далан хоолойг нь хийхэд нь хөрөнгө зарцуулах зэрэг бизнесийн бус дэд бүтцийг нь буюу нөхцөлийг нь бүрдүүлэх чиглэгдсэн арга хэмжээнүүд дээр нэлээд анхаарал тавьдаг юм байна лээ. 

Тэгэхээр энэ дээр Та бүгд юу гэж бодож байгаа вэ? Ер нь тэгээд эдийн засгийн зарчим бол тэр яг эдийн засгийн харьцангуй нөгөө давуу талынхаа онолыг хатуу баримталдаг. Өртөг ихтэй юм руу бизнес ордоггүй. Хүчээр л оруулдаггүй л юм бол ордоггүй. Тэгээд тэнд давуу тал үүсдэггүй учраас тэр төрлийн юмнуудыг хүчээр хийх гэж оролдоод явдаггүй байгаа зүйлүүд байдаг учраас тэрийг сайн анхаарч байгаарай гээд. Тэгээд товчхон асуултууддаа хариулт авья.

Өмнөх алдаануудаа яаж яах юм? Ажлын хэсгийн 4. 

Я.Содбаатар: Өргөн хэрэглээний нэн яаралтай 45 нэр төрлийн бараа, бүтээгдэхүүн байдаг юм байна. Хүнсний.

Энэ дотроос Монгол Улс өөрийнхөө дотоодын хэрэгцээг хангаж байсан, өртгийн хувьд таны хэлж байгаа байгаль цаг уурын нөхцөлийн хувьд ургаад тариад хийчихээр ийм хүнсний хангамжийн 19-ийг л сонгож авсан. Тухайлбал, хүнсний давс. Бид социализмын үед 70, 80 хувиа хангаж байсан. 21 аймгийн хүнсний үйлдвэрээс. 

Урт нэртэй хууль гараад энэ давс олборлолтыг зогсоочихсон. Тэгээд одоо жишээ нь Өмнөговийн Гурван тэс ч гэдэг юм уу, Увс аймагт байсан жамц давс байсан. Бүгд зогссон. 

Тэгэхээр одоо бид нар жишээ нь, хүнснийхээ давсны 97 хувийг гаднаас авч байна. 3-хан хувийг дотоодоос хангаж байгаа юм. Жишээ нь, үүнийг дотоодоос хангачих боломжтой юм билээ. Гэх мэтчилэн ил талбайд тариалдаг 7 ургамал. Байцаа, манжин, лууван ч гэдэг юм уу. Эд нарыг л хангая гэж байгаа юм. 

Элсэн чихэр, тахиа, гахайны мах гээд тодорхой юмнуудыг тодорхой хувиар хангаж болох юм байна. Жишээлбэл, элсэн чихрийн 2 төсөл Монголд явж байна. Дорнод аймгийн буюу энэ зүүн талын бүс бол Монголын хувьд Номхон далайн уур амьсгалтай бүсэд ордог юм байна. Мэргэжлийн хүмүүс тэгж үздэг юм байна. Тэнд дулааны баланс, хөрс, чийгийн баланс гээд арай өөр. 

Тэгээд тэр зүг рүү тийм тариалалт хийгээд, туршиж үзээд эхнээсээ гаргаж ирсэн. Тэр чихрийн нишингэ бид яриагүй. Чихрийн манжингаас тодорхой элсэн чихрийнхээ хувийг гаргаж болох юм байна гэсэн ийм тооцоо судалгааг харж байгаа.

Тэгэхдээ энэ хувийн хэвшлийнхэн хийж байгаа. Төр хийж байгаа зүйл биш. Нөгөө талдаа бид бүхэн ер нь энэ 19 нэр төрлийн гэдэг дотор саяын хүнсний хүлэмжийн 3, 4 байгаа. Помидор, огурци гээд. Ил талбайд хийж болох нөгөө манжин, лууван, сонгино гээд ингээд энэ хэд чинь байж байгаа. Тэгээд тэр дээр сүү, сүүн бүтээгдэхүүнүүд. Зарим нэг махан бүтээгдэхүүнүүд. Цөцгийн тос, ургамлын тос. Жишээ нь, манайх ургамлын тосоор жилийнхээ хэрэгцээг хангахуйц үйлдвэрлэлийн хүчин чадалд суурилагдчихсан. Үүнийг жоохон дэмжээд өгөх юм бол. 

Бид 28 сая долларын ургамлын тос гаднаас авч байна. Үүнийг жишээ нь дотооддоо үйлдвэрлэчих боломжтой гээд ингэж нэлээн мэргэжлийн байгууллагууд судалж нэлээн олон сар ярьж байж ингэж гаргаж ирж байгаа гэдгийг хэлье. 

Хоёрт, ер нь бид энэ хүнс дээр бас нэг онцгойлж нэг анхаарах ёстой юм билээ. Ер нь бид энэ үйлдвэрлэлийн юун дээр, ялангуяа хөдөө аж ахуйн хүнсний чиглэл рүү яг үйлдвэрлэлийг нь дэмжих, аж ахуйн нэгжүүдээ дэмжих, энэ хүсэж байгаа зүйлүүдийг нь хийж өгөөд ингэж явах шаардлагатай. Мэдээж өндөр хөгжчихсөн орнууд бизнесийн бусад дэд бүтцийг нь илүү бариад явдаг юм билээ. Бид нарт яг тэр босож байгаа аж ахуйн нэгжүүддээ бас нэг хөнгөлөлттэй чөлөөлөлтэй. 

Ер нь их олон орныхыг судлаад үзэхэд хөдөө аж ахуйн салбар дээр тодорхой хэмжээний төрийн урамшуулал, дотаци, дэмжлэгүүд байж байж явдаг. Өнөөдөр Япон ч тэгж явж байна. Франц тэгж явж байна. Ер нь их олон орны судалгаанууд. Казахстан, хоёр хөрш гээд явах юм ингээд явж байгаа. 

Тийм учраас бид ч гэсэн энэ рүү анхаарахаас өөр гарцгүй. Таны хэлж байгаатай санал нэг байгаа. Эдийн засгийн хувьд зах зээлийнхээ зарчмаар эргээд энэ хөтөлбөр амьдардаг. Эргээд энэ зүйлүүд өөрөө хувийн хэвшил дээрээ түшиглэж явах нь зайлшгүй. 

Тийм учраас тэр чиглэл рүү нь анхаарч хандана гэсэн ийм бодолтой байна. 

Саяын тэр цагаан будаатай холбоотой, агуулахтай холбоотой асуудлуудыг З.Мэндсайхан сайд нэмээд хариулчих. 

Ч.Хүрэлбаатар: Ажлын хэсгийн 5. З.Мэндсайхан сайд.

З.Мэндсайхан: Бидний хувьд импортоор ерөнхийдөө гурилын хэмжээнийхээ гурав дахин, 70 орчим мянган тонн будаа импортлоо гэхэд нийтдээ зүгээр яах вэ, үнийн дүнгээр нь аваад үзэх юм бол нийт хэрэглээнийхээ гурилын үнийн хэрэглээтэй дүйцхүйц хэмжээний импортыг хийж байгаа юм. 

Тэгэхээр манай хувийн хэвшлүүд нэлээн судалгаа хийсэн. Баянхонгор аймаг, Говь-Алтай аймаг, Ховд аймаг буюу Алтайн өвөр, энэ дулааны балансын алдагдал багатай бүс нутагт цагаан будаа тариалах боломжтой юм гэдэг дүгнэлтийг гаргасан. 

Цагаан будаа уг нь дэмжээд явчихвал их зүгээр юм билээ. Яагаад гэхээр өнөөдөр бид дотоодын гурилын хэрэглээг хангахад жилдээ 380 орчим мянган га дээр улаан буудай тарьж байгаа юм. Монгол Улсын дотоодын хэрэглээг бид 70 хувийг нь хангаад явахад 12 мянган га дээр л цагаан будаа тариалах юм билээ. 

Өнгөрсөн жил Баянхонгор аймагт тарьсан. Энэ жил үрсэлгээгээ хийгээд аж ахуйн нэгж маань тарьж байгаа. Би сая тань руу бичлэгийн явууллаа. Өнөөдөр үрсэлгээгээ хийж байгаа юм байна. 

Ер нь өнгөрсөн жилийн тариалалтаас юу вэ гэхээр зэрэг шууд цагаан будааг хурааж аваад худалдаанд гаргах асуудал бас биш л дээ. “Жимекс” гэдэг компани үрийн нөөцтэй л болгох гээд үзээд байгаа юм. Одоо бид нар үр үржүүлгийн хэмжээнд л тариалалтуудаа хийгээд байна гэсэн үг. 

Өнгөрсөн жил 10 орчим тонныг авсан. Эндээсээ 2 орчим тонн нь үр үржүүлэг рүүгээ ороод л. Ингээд цаашдаа бид үрийн нөөцтэй болох ёстой. Нутгийн хөрсөнд нутагшсан үрийн сорттой болж авах энэ зорилтын хүрээнд явж байгаа. 

Энэ дээр ганц төрөөс хүсэж байгаа юм бол урт хугацаатай, бага хүүтэй зээлийг гаргаж өгөөч ээ. Бид энд тариалалтаа хийгээд явах боломжтой л гэж байгаа юм. 

Түүнээс төр бол одоо цагаан будаа тарих гээд ч юм уу явах гээд байгаа асуудал багатай. 

Агуулахын хувьд хүнсний зоорь, агуулах бол маш их өндөр хэрэгцээтэй байна. Ер нь зүгээр хүнсний ногоочдыг ингээд хараад үзэхээр манайх өрхийн үйлдвэрлэлийн хэмжээнд явж байгаа. 17 орчим мянган ногоочид хүнсний ногоог тарьж зах зээлд оруулж нийлүүлж байна. 300 хүрэхгүй л аж ахуйн нэгж байгаа. Иргэд маань хамтраад хоршоолоод явахад хүнсний ногооныхоо агуулахгүйгээс болж жилдээ 30 орчим хувийг нь цаг хугацааны хаачинд ороод алдагдал болдог. 

Тэгэхээр энэ 30 хувийг ч гэсэн бид ашиглаж чадах юм бол тэр хэмжээгээр л хүнсний ногооны нийлүүлэлтээ тогтвортой бариад явах боломж бүрдэнэ гэж харж байгаа. Баярлалаа.

Ч.Хүрэлбаатар: Үндсэндээ өрсөлдөх чадваруудыг нь сайн анхаарахгүй бол хиймэл нөхцөлд бий болгосон юм бол тэгээд зүгээр өрсөлдөөнд ороод л уначихдаг шүү дээ. 

Тэгэхээр хайран хөрөнгө, хайран цаг зав, хайран нөөц хөрөнгө алдагдаад өнгөрдөг ийм гашуун жишээнүүд олон байгаа. Надаар хэлүүлэлтгүй мэдэж байгаа учраас. Тэр дээр сайн анхаараарай гэдгийг хэлье. 

Ингээд гишүүд асуулт асууж дууслаа. Хариулт авч дууслаа. Одоо үг хэлэх гишүүд байна уу? Үг хэлэх гишүүд алга. 

Тогтоолын төслийг дэмжье биш. Биш ээ. Одоо энэ чинь зарчмын зөрүүтэй санал гаргах юм байна шүү дээ. 

Тогтоолын төсөл бол 5 заалт, 9 дэд заалттай. Тогтоолын төсөлтэй холбогдуулан зарчмын зөрүүтэй санал гаргах гишүүд байна уу? Байхгүй байна. 

Ингээд тогтоолын төслийн хэлтсийн талаарх Байнгын хорооноос гарах санал, дүгнэлтийг Байгаль орчин, хүнс, хөдөө аж ахуйн байнгын хороонд Улсын Их Хурлын гишүүн Г.Тэмүүлэн танилцуулна. 

“Хүнсний хангамж, аюулгүй байдлын талаар авах зарим арга хэмжээний тухай” Монгол Улсын Их Хурлын тогтоолын төслийг хэлэлцэж дууслаа. Баярлалаа. 

Дөрөв дэх асуудалдаа оръё.

Засгийн газрын шугамаар хандивлагч орон, олон улсын байгууллагаас авсан зээл, тусламжийн ашиглалт, үр дүнгийн талаарх Үндэсний аудитын газраас гүйцэтгэсэн аудитын тайланг хэлэлцэж эхэлье.

Танай дарга байгаа юу? Тэгвэл дарга ирэхгүй байгаа учраас энэ хэлэлцэх асуудлыг хойшлуулъя. Д.Занданбат даргыг энэ Төсвийн байнгын хороон дээр ирж бай гэж хэл. Ирэхээр нь хэлэлцэнэ. 

Ингээд аудитын дарга байхгүй байгаа учраас энэ хоёр асуудлыг, дөрөв, тавдугаар асуудал хоёуланг нь хойшлуулъя. 

Төсвийн байнгын хорооны хуралдаан дууссаныг мэдэгдье. Хуралдаанд идэвхтэй ирсэн Их Хурлынхаа гишүүдэд талархал илэрхийлье. Баярлалаа.

Бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 

